
Description

Duke filluar me persekutimin e bashkésisé sé hershme myslimane nga Kurejshét idhujtaré, gé coi né
mérgimin né Abisini pér disa myslimané, dhe e pasuar nga emigrimi, apo hixhreti, i shumé
myslimanéve bashké me Profetin nga Meka pér né Medine, pérballjet mépasme ushtarake me
Kurejshét dhe aleatét e tyre, dhe ngadhénjimi pérfundimtar mbi Arabiné&, Profeti Muhamed u ndesh me
rrethana qé kérkonin gé&, krahas funksionit té tij si mésues dhe udhérréfyes, ai t& pérmbushte rolin e
komandantit ushtarak dhe kreut té shtetit. Nga pothuajse fillimi i karrierés sé Profetit, myslimanéve iu
duhej gé té ballafagoheshin me ¢éshtjen e pérdorimit té forcés, qofté kur ishin viktimat apo kryerésit e
saj, dhe, si njé tradité ligjore gjithépérfshirése, Ligji Islam nuk mund té géndronte i heshtur mbi ¢éshtjen
e luftés dhe pages.

Kur diskutohet kjo temé&, pérdorimi i termit xhihad meriton njé vémendje té vecanté gé nga zanafilla,
duke gené se ai éshté deformuar dhe kegkuptuar né njé pjesé té madhe té diskursit bashkékohor.
Gjuhésisht xhihad do té thoté “pérpjekje”, “orvatje”, ose “tendosje”, ndonése ajo zakonisht dhe
pasaktésisht pérkthehet si “lufté e shenjté” (term ky gé zé fill né traditén peréndimore né kontekstin e
konflikteve né gjirin e Krishterimit); né arabisht, “lufté e shenjté” do té ishte i njévlershém me termin
el-harb el-mukad-des, i cili nuk ekziston né arabishten klasike. Né traditén intelektuale islame, xhihad
do té thoté ¢do pérpjekje “né rrugén e Zotit”, domethéné, né ményré gé t'i bindesh Urdhéresave té Tij
ose té pérmbushésh Vullnetin e Tij, qé pérfshin pérdorimin e drejté té forcés, por qé nuk kufizohet
vetém aty.

Ndonése né Kuran dhe Hadith, xhihadi éshté njé ide qé pérbéhet si nga shpirtérorja dhe nga
materialja, sferat e brendshme dhe té jashtme (té cilat shpesh cilésohen respektivisht si “Xhihadi mé i
Madh” dhe “Xhihadi mé i Vogél”), né veprat e Ligjit Islam fjala xhihad si term teknik filloi té kuptohej si
njé referencé ndaj marrjes sé arméve “né udhén e Zotit”, ndonése e udhéhequr nga rregulla rigoroze
gé kané té ngjashme né konceptin peréndimor té “luftés sé drejté”. Pra, me fjalé té tjera, ka njé dallim
gé duhet béré ndérmjet flalés xhihad si¢ pérdoret ajo né Kuran dhe té njéjtit term né traditén e

mévonshme ligjore, pak a shumé né té njéjtén ményré sikundér fikh dhe fjalét e prejardhura prej saj né
Kuran u referohen “té kuptuarit” né njé kuptim té pérgjithshém, por si terma tekniké mé voné ato filluan
t'u referoheshin ligjit dhe jurisprudencés. Késodore, nuk ndodh rrallé gé njé kapitull né njé tekst klasik
mbi virtytet e rrokjes sé arméve né udhén e Zotit do té keté fjalén xhihad si pjesé té titullit té tij, por
xhihadi pérdoret gjithashtu pa reshtur né tekstet sufite pér t'iu referuar pérpjekjes né jetén shpirtérore
kundér déshirave té uléta té vetes.

Njélloj si shumé terma té réndésishém, xhihadi shkakton ekuivoke; domethéné, konotacionet e tij mund
té ndryshojné né vartési té kontekstit: xhihadi kundér persekutorit ténd nuk éshté i njéjté si xhihadi
kundér pasioneve té vetes. Né fakt, xhihadi ka hyré né pérdorimin e zakonshém gjuhésor né Peréndim
né njé ményré pothuajse té padallueshme nga fjala “krygézaté”, njé term ky me origjiné pastértisht
peréndimore me njé histori po aq t& ndryshme dhe njé kapacitet t& ngjashém pér t'u kegkuptuar dhe
kegaplikuar. Myslimanét né njé kontekst islam mund ta kené pérdorur fjalén xhihad dhe té kené pritur
gé publiku i tyre té kuptojé elementet e tij pérbérés, qofshin kéto ligjet gé pérkufizojné té luftuarit e njé
kércénimi té jashtém apo teknikat shpirtérore té pérdorura pér té délirésuar egon dhe pér ta afruar até
me Zotin. Megjithaté, pérdorimi i thjeshté i xhihadit si njé ményré e té pérshkruarit t& asaj gé
myslimanét besojné né lidhje me ngadhénjimin, apo pushtimin, konvertimin, dhe dhunén éshté mé keq
se sa i pakuptimté né njé mjedis intelektual dhe kulturor né té cilin specifikat né lidhje me ¢éshtje té tilla
duhet té gérmézohen me saktésiné dhe kujdesin mé té skajshém, dhe jo té maskohen né terma
gjithépérfshirés gé jané té dobishém vetém né njé kontekst ku kuptimi i tyre éshté i njohur miré dhe,
pérgjithésisht, ka njé pajtim lidhur me té.

Té kuptosh pérdorimin gé i bén Kurani xhihadit, Eshté e nevojshme gé té sjellim né kujtesé se pér vite
me radhé, gjaté periudhés né té cilén Profeti predikoi né gytetin e tij té lindjes Meké, myslimanét e
kishin té ndaluar gé t'i kundérpérgjigjeshin me forcé persekutimit, shtypjes, embargove, dhe madje
edhe vdekjeve gé ata pésonin. E megjithaté, gjaté késaj periudhe myslimanét u urdhéruan nga Kurani
gé té “bénin pérpjekje” (xhihad):

Dhe késhtu ti mos iu bind jobesimtaréve dhe béj pérpjekje kundér tyre népérmijet tij me njé pérpjekje té
madhe (25:52);

Pasta Zoti yt, atyre gé pasi u torturuan, migruan, mandej luftuan dhe géndruan, dhe pas té gjitha
kétyre vuajtjeve, s’ka dyshim se Zoti yt atyre do t'ua falé dhe do t'i méshirojé (16:110).

Veté Profeti gjithashtu u mésoi Shokéve té Nderuar (Sahabéve) virtytet e formave jo té dhunshme té
pérpjekjes, duke théné: “Pérpjekja (xhihadi) mé e miré éshté té thuash té vértetén pérpara njé
udhéheqési tiran.”[1] Njé grupi gé kthehej nga njé betejé, ai i tha: “Ju jeni kthyer nga pérpjekja (xhihad
) mé e vogél né pérpjekjen mé té madhe,”[2] té cilén shumica e myslimanéve e kuptojné se do té thoté
té kthyerit nga lufta fizike pér té rifilluar pérpjekjen pér té fituar pérsosmériné né udhén shpirtérore. Ai,
gjithashtu, ka théné: “A t'ju tregoj pér veprén tuaj mé té miré, pér mé té kéndshmen pér Mbretin tuaj,
pér mé té lartén né radhét tuaja, mé e miré se sa dhénia e floririt dhe e argjendit, dhe mé e miré se sa
té ndeshesh me armikun né betejé e t'ia presésh kokén teksa ai ta pret ty? Pérkujtimi i Zotit.”[3]

Pérdorimi i forcés

Mbas emigrimit nga Meka pér né Medine, myslimanét morén leje gé té hidheshin né betejé kundér
atyre gé kércénonin bashkésine islame né ngjitie, dhe pjesa mé e madhe e juristéve gjykojné se ajetet
e para gé lejojné rrokjen e arméve jané kéto sa vijojné: Allahu largon démet e idhujtaréve ndaj atyre gé
besuan, se Allahu nuk e do asnjé tradhtaré e buképérmbysté. Atyre gé po sulmohen me lufté, u éshté
dhéné leja té luftojné, pér shkak se u éshté béré padrejtési, e Allahu ka fuqgi pér t'u ndihmuar atyre.
Ata, té cilét vetém pse thané: “Allahu éshté Zoti yné!” u débuan pa kurréfaré té drejte. E sikur Allahu té
mos i zbrapste disa me disa té tjeré, do té rrénoheshin manastirét, kishat, sinagogat dhe xhamité, ku
pérmendet shumé emri i Zotit. E Allahu patjetér do ta ndihmojé até gé ndihmon rrugén e tij, se Allahu
éshté shumé i fugishém dhe gjithnjé triumfues. Ata, té cilét kur Ne u mundésojmé vendosjen né toké, e
falin namazin, japin zeqatin, urdhérojné pér té miré dhe largojné prej té keqges. Allahut i takon
pérfundimi i ¢céshtjes. (22:38—41)

Tri pika jané té njé domethénieje té vecanté né lidhje me kété pasazh. Sé pari, géllimi i forcés (i
zbrapsé disa me disa té tjeré) éshté pérfundimisht ruajtja e fesé (pérkujtimi i Emrit t& Zotit né shtépité e
adhurimit). Sé dyti, kjo mbrojtje nuk kufizohet vetém te myslimanét, por shtrihet edhe te kishat,
sinagogat, dhe manastiret, duke nénkuptuar se Zoti vepron pér té ruajtur fené autentike si té tillé. Sé
treti, pérdorimi i forcés nga myslimanét modelohet si njé akt mbrojtés né pérgjigje ndaj padrejtésive té
kryera me agresivitet kundeér tyre.

Ndér ajetet kuranore kyce gé kané té béjné me Iuftén dhe konfliktin fizik jané 2:190-94, 216-17, 244,
256; 3:116-56; 4:75; 5:13; 8:5, 38-39, 61, 9:1-15, 29, 111; 10:109; 22:39-40, 52; 42:40; 47:4; 60:8-9,
ndonése gjejmé edhe té tjeré. Kéto ajete meritojné lexim té kujdesshém né térésiné e tyre dhe né
kontekstin e tyre té duhur, dhe lexuesit inkurajohen gé té eksplorojné komentarin né kété libér mbi kéto
pasazhe [4]. Ato pérvijojné kushtet né té cilat myslimanét mund té hidhen né betejé dhe arsyet pér té
cilat ata lejohen gé té luftjné: pér shkak se atyre u jané béré padrejtési dhe jané débuar nga shtépité e
tyre (22:39-40); pér shkak se ata jané persekutuar, e cila shihet si mé e réndé se sa vrasja, dhe jané
kércénuar né ményré gé té shtréngohen qé té heqgin doré nga feja e tyre (2:217). Né kéto kushte, ata
urdhérohen gé té luftojné dhe madje dhe té vrasin armiqté e tyre, dhe megjithaté né qofté se ata
reshtin sé luftuari, atéheré nuk ka asnjé armigési pérpos kundér zullumgaréve (2:193) dhe ajo gé ka
kaluar, do t'u falet atyre (8:38). Krahas késaj, éshté e réndésishme qé té kujtojmé se pasazhet
relevante sa i pérket pérdorimit té forcés nuk jané té kufizuara né ato gé pérshkruajné té luftuarit apo
gé pérmbajné urdhéresa dhe ndalesa specifike sa i takon luftés dhe konfliktit. Peizazhi moral i Kuranit
éshté kthjelltésisht kundér persekutimit fetar dhe agresionit ushtarak, dhe éshté né favor té drejtésisé
dhe faljes si edhe vetépérmbajtjes, dhe nuk mund té gjykohen rregullat dhe justifikimet pér pérdorimin
e forcés pa patur né konsideraté kéndvéshtrimin e pérgjithshém gé Kurani ka mbi feté e tjera dhe
mésimet e tij t& pérgjithshme sociale.

Shtréngimi né ¢éshtjet e fesé

Né ményré gé té kuptohet né gofté se dhe si mund té jetésohet pérdorimi i forcés né céshtjet fetare,
duhet filluar duke shqyrtuar vargjet qé pérvijojné sferén e veprimit t& misionit té Profetit, sic éshté
42:48: Nése ata refuzojné, Ne nuk té kemi dérguar ty rojé té tyre, ti ke pér obligim vetém komunikimin.
Ajete té ngjashme jané 88:21-23; 13:40; dhe 5:92. Njé pjesé e kétyre pasazheve jané medinase, gé

do té thoté se ato u shpallén pasi bashkésisé myslimane iu dha leja nga Zoti gé té luftojné dhe té
pérballen me armikun népérmjet forcés sé arméve kur té ishte e nevojshme. Njé tjetér ajet i tillé éshté:
Né fe nuk ka dhuné. Eshté sgaruar e vérteta nga e kota. (2:256). Ky ajet u drejtohej myslimanéve gé
déshironin té konvertonin fémijét e tyre nga Judaizmi apo Krishterimi né Islam, apo, sipas njé
interpretimi tjetér, u drejtohej atyre qé kérkonin falje pér fémijét e tyre gé vijonin té jetonin né gjirin e njé
fisi cifut qé ishte débuar pér shkak se kishin planifikuar t& ekzekutonin Profetin. Sipas interpretimit té
paré, njé njeri nuk mund té shtréngohet gé té béhet mysliman, dhe sipas té dytit, njeriu nuk mund té
shtréngohet gé té mbetet jomysliman, duke nénkuptuar se ata fémijé té myslimanéve gé zgjodhén té
géndronin me armiqté e myslimanéve e béné kété me vullnetin e tyre té liré. Kéto pasazhe jané né
konflikt me njé hadith t& Profetit ku thuhet: “Uné jam urdhé&ruar gé té luftoj njerézit deri sa ata té
déshmojné se nuk ka zot tjetér pérvecg Zotit dhe se Muhamedi é&shté i Dérguari i Zotit, té kryejné
namazin, dhe té paguajné zekatin. Kur ta kené béré kété, atéheré gjaku dhe prona e tyre jané té
sigurta nga uné, me pérjashtim té sé drejtés sé Islamit dhe llogarisé sé tyre para Zotit.”[5] Ky hadith
ngre pyetje né lidhje me ata té cilét u referohet fjala “njeréz” né hadith, pérse duhen luftuar ata, dhe né
gofté se kjo do té thoté gé Islami duhet té pérhapet me forcé.

Shumica dérrmuese e dijetaréve té egzegjezés kuranore (mufesir) dhe té Ligjit Islam kané& pohuar
gjithnjé se urdhéresa pér té predikuar né ményré pagésore dhe pér té mos shtrénguar kurré askénd né
zgjedhjen e fesé — njé mesazh qgé gjendet né té gjithé Kuranin — nuk u ndryshua kurré dhe vijoi té
géndronte né fuqi deri né fund té jetés sé Profetit dhe mé voné, dhe éshté ende e vérteté edhe sot e
késaj dite. Pér shumicén e dijetaréve tradicionalé, shtrirja maksimale e mundshme e fjalés “njeréz” né
hadithin e sipérpérmendur éshté e kufizuar te ata me té cilét Profeti ishte pérfshiré né konflikt né até
kohé, duke nénkuptuar se termi “njeréz” nuk u referohet té gjithé njerézve kudo, por ai ishte i kufizuar
ngushtésisht né rastin e arabéve pagané té cilét kishin gené armiq dhe persekutoré té palékundur.
Gjithashtu, folja “té luftosh” (katele) né arabisht nénkupton se duhet té jesh né njé lufté t& ndérsjellé me
diké, jo né njé formé agresioni.

Lindin pyetje gjithashtu edhe né lidhje me té ashtuquajturin Ajetin e Shpatés, 9:5: E kur té kalojné
muajt e shenjté, luftoni idhujtarét kudo qé t'i gjeni, robérojini dhe ngujojini ata, e vérjuni prité né ¢do
shteg. Por né gofté se pendohen, e falin namazin dhe e japin zekatin, atéheré hapjuani rrugén se
vértet Allahu falé, e éshté méshirues. Ajeti pasues thoté: E nése ndokush prej idhujtaréve té kérkon
strehim, ti strehoje né ményré gé t'i dégjojé fjalét e Allahut. E mandej shpjereni né vendin e tij té
sigurté. Kjo ngagé ata jné njé popull gé nuk diné (9:6). Ky verset i dyté i urdhéron myslimanét gé té
pranojné idhujtarét né gofté se ata kérkojn strehim, apo azil, t'u predikohet atyre e vérteta, dhe mé pas
té lihen gé té largohen té sigurté. Ai nuk vendos asnjé kusht gé ata té pendohen dhe té pranojné
Islamin. Disa kané spekuluar se, pa shumé mbéshtetje né parimet e egzegjezés, se vargu i dyté éshté
i abroguar nga i pari, duke nénkuptuar se natyra detyruese ligjore e 9:5 e pérmbys até té 9:6.
Megjithaté, njé lexim i drejtépérdrejté tregon se bérja mysliman nuk éshté njé kusht pér rikthimin e
sigurté té atyre gé kérkojné strehim, apo azil. Mé sakté, kéto dy ajete paragesin jo njé, por dy
mundési pér jomyslimanét gé té marrin arratiné nga konfliktet e armatosura me bashkésiné myslimane:
i pari éshté qé té pranojné Islamin, sikundér pérmendet né ajetin e paré, dhe i dyti éshté qé té kérkojné
azil prané myslimanéve, sikundér pérmendet né ajetin e dyté. Mé tutje, si¢c pérmendet né lidhje me
disa prej ajeteve té cituara mé herét, ky pasazh ka gené intrepretuar tradicionalisht se i pérket vetém
Arabisé dhe jo té gjithé botés mbaré.

Invokimi i “abrogimit” sa u takon pasazheve gé kané lidhje me pérdorimin e forcés éshté njé
problematiké e pérhershme né komentimin kuranor. Disa juristé priren gqé té mbrojné opinionin se
ajtetet gé lejojné konfliktin “abrogojné” apo anulojné forcén detyruese té atyre ajeteve gé e shkurajojné
apo e kufizojné até, duke pohuar né raste ekstreme (si né 9:5) se njé verset abrogon até gé vjen

menjéheré pas tij né tekst. Pér shkak té natyrés konsekuente té ajeteve té lidhura me pérdorimin e
forcés, ia vlen gé té sillet né kujtesé se pothuajse né té gjitha rastet abrogimi éshté njé céshtje e
diskutueshme. Pjesa mé e madhe e juristéve pranojné se abrogimi ekziston né Kuran, por ka njé larmi
té gjeré opinionesh sa i pérket sferés sé veprimit dhe zbatimit té tij. (shiko 2:106c)[6]

Traktatet dhe popuijt e traktatit

Traktatet jané njé dimension i réndésishém i Ligjit Islam pasi ato kané té bé&jné si me luftén ashtu dhe
me pagen. Q& nga koha kur ai mori pushtetin politik né Medine e deri né vdekjen e tij, Profeti béri
marréveshje, apo béri traktate, me disa fise né Gadishullin Arabik, ndér to fiset cifute si Benu
Kurejdheh, dhe gjithashtu Kurejshét politeisté. Ndér ajetet kyce qé trajtojné traktatet jané 8:56—61 dhe
9:7-16, gé fillojné me 9:7: E derisa ata i pérmbahen (marréveshjes), pérmbahuni edhe ju. Allahu i do
ata gé e ruajné besén. Respektimi i traktatave té vendosura me polteistét jomyslimané do té thonte se
bashkésia myslimane ishte e gatshme, dhe pérnjémend urdhérohej, gé té jetonte né njé gjendje
pageje me fginjét e saj, pavarésisht nga feja e tyre. Kur myslimanét u urdhéruan qgé té luftonin ata gé
shkelnin traktatet e tyre, arsyeja gé béhej thirrje pér hakmarrje ishte ké&rcénimi gé rezultonte nga kjo
shkelje ndaj bashkésisé islame, dhe jo identiteti i shkelésve té traktatit.

Krahas késaj, Kurani nuk u lejon myslimanéve gé té hapin lufté ndaj atyre gqé nuk paragesin asnjé lloj
kércénimi: Sikur Allahu té donte, do t’ju jepte atyre fugi e pushtet mbi ju dhe do t’ju luftonin. Né qofté se
ata térhigen prej jush, nuk ju luftojné dhe ju ofrojné paqe, atéheré Allahu nuk ju lejon rrugé kundér tyre.
(4:90); dhe, Né qofté se ata anojné kah pagja, ano edhe ti kah ajo, e mbéshtetu né Allahun
(8:61). Né disa raste, sikundér ishte sulmi surprizé i Khajberit dhe fushatat e Mu’'tah dhe Tebukut,
Profeti dhe Shokét e tij t&¢ Nderuar u nisén né njé gjendje ofensive, duke sulmuar té parét. Megjithaté,
kéto nuk ishin raste té agresionit, por ajo gé ligji ndérkombétar modern mund ta quajé vetémbrojtje
pararendése[7]. Né rastin e Khajberit, Profeti veproi kundér njé fisi gé po thurte fshetaz plane gé té

sulmonte myslimanét. Né Rastin e Mu’tah, njé i dérguar i Profetit u vra nga fiset né veri gé ishin nén
mbrojtjen e Bizantinéve, kurse né fushatén e Tebukut myslimanét u nisén pér lufté duke u bazuar mbi
informatat se Bizantinén po planifikonin sulme.

Dhe vértet, thénia arabe, “Kur Bizantinét nuk jané nén kércénimin e ekspedités ushtarake, atéheré ata
nisen veté né ekspedita ushtarake,” pérshkruan gjendjen e njé pjese t& madhe té botés pérpara Kartés
sé OKB-sé&, Parimeve té Nurembergut, dhe Konventés sé Gjenevés, dhe, né shumé raste, edhe mbas
kétyre marréveshjeve gjithashtu. Ruajtja e sigurisé ishte shpesh njé ¢éshtje e mbrojtjes aktive pér té
ruajtur kufijté, dhe né mungesé té njé traktati té hollésishém, njéri grup nuk mund té priste gé té lihej i
geté né qofté se ai do t'i linte té tjerét gé té pérgatiteshin pér té sulmuar. Kufijté nuk kané gené fakte té
ngurta t&é marréveshjeve ndérkombétare, por, mé sakté, pércaktoheshin nga ajo se sa territor mund té
mbronte me efikasitet njé grup. Pushtimi si i tillé nuk shihej si njé krim ndérkombétar (dhe vértet, né
historiné paramoderne nuk ka ekzistuar njé koncept i tillé), dhe deri né shekullin e kaluar lufta shihej si
njé instrument legjitim i politikés kombétare.

Né vazhdén e tyre, ushtrité myslimane i lane njé pjesé té madhe té tokave qé pushtuan gé té
mbeteshin kryesisht jomyslimané pér dekada apo edhe shekuj, si¢c e shohim né rastin e Sirisé dhe
Persisé, megenése ekspansioni i sundimit islam nuk lipste ekspansionin e popullsisé myslimane. Dhe
vértet, heré heré té krishterét luftuan krah pér krah me myslimanét gjaté pushtimeve té hershme, dhe
cifutét luftuan krah pér krah me myslimanét né Andaluzi gjithashtu. Krahas késaj, pjesa mé e madhe e
botés islame nuk u pushtua aspak, por u bé myslimane népérmjet shembullit té figurave té evlijave,
apo shenjtoréve, predikimit, apo kontaktit té thjeshté me tregtaré té devotshém myslimané. Sikur
myslimanét do té kishin déshiruar gqé té konvertonin popullatat me dhuné ose ti débonin ato,

bashkésité e krishtera dhe cifute, qé kané jetuar historikisht né botén islame dhe gé vijojné té jetojné
deri né ditén e sotme, nuk do té ekzistonin. Njé shembull mé i miré i pushtimit “fetar” do té ishte
pushtimi i krishteré i Spanjés jugore né vitin 1492, mbas té cilit asnjé xhami apo bashkési myslimane e
vetme nuk u lejua gé té ekzistonte né Spanjé deri né fundin e shekullit t& katérmbédhjeté/njézeté.

Né Ligjin Islam, Populli i Librit (zakonisht cifutét dhe té krishterét, por né praktiké edhe zoroastrianét,
hinduté, dhe té tjeré) té cilét rrojné nén geverisjen politike té myslimanéve quhen ehl el-dhimmeh
, tekstualisht “populli i traktatit”. Po té flasim mé gjerésisht, ka dy ményra né té cilat njé popull i caktuar
mund té konsiderohet dhimmi, apo “popull i traktatit”. Né njérin rast, dhimmité gé jetojné né mesin e
popullsisé myslimane dhe ndajné té njéjtat rrugé, pazare dhe méhalla. Né rastin e dyté, dhimmité
jetojné né njé zoné té ndaré dhe i rregullojné veté pjesén mé té madhe té ¢éshtjeve té tyre. Natyrisht,
ka variante gé shtrihnen ndérmjet kétyre kategorive, por kéto jané dy tipet e pérgjithshme. Kyce pér té
kuptuarit e kétyre rregullimeve éshté fakti se njé popull traktati nuk ishte thjesht njé bashkési fetare, por
pérbénte njé njési politike dhe ligjore né marrédhénie me bashkésiné myslimane.

Né rastin e paré, dhimmité jetojné nén ligjet dhe brenda kornizés sé ofruar nga shteti islam, por me
autonomi té ploté sa u pérket ¢céshtjeve té tyre fetare dhe kulturore, si arsimi dhe ligji i familjes. Popullit
té mbrojtur nuk i kérkohet gé té kontribuojé pér mbrojtjen ushtarake té shtetit, por ai i nénshtrohet, né
vend té késaj, njé “démshpérblimi”, apo njé takse specifike pér ata, mé zakonisht e njohur si xhizje
, por ajo ka edhe emra té tjeré gjithashtu (dhimmité nuk paguajné |émoshat islame, apo zekatin
, I cili éshté kérkesé pér myslimanét). Ky rregullim i pérgjithshém zgjati né shumé vise té botés islame,
sidomos né Perandoriné Osmane, deri né shekullin e katérmbédhjeté hixhri/njézeté. Historikisht,
rregulla té tjera gjithashtu u imponuan mbi popujt e traktatit, sikundér kané gené ndalimi i veprimtarisé
misionare dhe kufizimet mbi ndértimin e shtépive té reja té adhurimit.

Né rastin e dyté, shteti dhimmi bie dakord gé té ekzistojé né page me shtetin islam dhe té mos
ndihmojé apo pérkrahé asnjé armik té Islamit. Shembuj té késaj jané marréveshja e Pejgamberit me
popullin e Babhreinit, té cilét ishin zoroastriané, dhe me té krishterét e Naxhranit. Sipas njé
marréveshjeje té tillé, populli né fjalé mbetet krejtésisht autonom dhe ata marrin né doré veté ¢céshtjet e
tyre. Ata géndrojné nén mbrojtjen e shtetit islam, pa asnjé pérgjegjési pér té ofruar mbrojtje aktive né
kémbim. Shteti islam nuk ka asnjé drejté mbi ndonjérén prej pasurive apo pronave té tyre, me
pérjashtim té xhizjes, apo “démshpérblimit’. Kéto lloje té marréveshjeve ishin t& zakonshme gjaté
pushtimeve té hershme dhe madje edhe t&€ mévonshme né historiné islame. Ajeti gé ka sjellé né fuqi
xhizjen éshté 9:29: Luftoni ata gé nuk besojné Allahun e as botén tjetér, nuk e konsiderojné té ndaluar
(haram) até gé e ndaloi Allahu dhe i dérguari i Tij, nuk besojné fené e vérteté prej atyre té ciléve u
éshté dhéné libri, derisa ta japin xhizjen né doré e duke gené té mposhtur. Fraza duke gené té
mposhtur (ue-hum ?7?ghir?n), gé mund té keté edhe kuptimin “né njé gjendje pérulésie apo té ulét”,
éshté interpretuar dhe zbatuar né mé shumé se njé ményré té vetme; disa e marrin se do té thoté
thjesht “si pala pakicé apo e nénshtruar”, dhe té tjeré e kufizojné referencén ndaj atyre prej té ciléve
kishin pérjetuar mé paré armigési dhe veprime ushtarake. Dhe vértet, njé pjesé e komentatoréve
vérejné se ky ajet nuk duket se pérshkruan té gjithé Popullin e Librit, ndonése shumica e juristéve kané
interpretuar se ai zbatohet pér Popullin e Librit né pérgjithési kur ata hyjné né njé marrédhénie me
traktat me njé shtet mysliman. Né& historiné islame, disa sundimtaré kané imponuar njé lloj poshtérimi
gé shogéronte pagesén e xhizjes nga bashkésité dhimmi, por duke vepruar késhtu ata kané ecur né
kundérshtim me pjesén mé té madhe té precedentéve islam dhe opinioneve ligjore qé kané rrénjé té
thella. As Profeti dhe as Kalifét e hershém nuk kané poshtéruar dhimmité gjaté pagesés sé xhizjes
nga ana e tyre; ndonjéheré, ata kané lejuar gé ajo té quhej “bamirési” dhe kané kérkuar gjithnjé gé ajo
té mblidhej me butési.

Vézhguesit moderné gé kané véshtruar né thellési institucionet e dhimmeh dhe té xhizjes i
interpretojné ato shpeshheré népérmjet prizmit té koncepteve té njohura té qytetarisé dhe shoqérisé
civile, por megenése njé bashkési fetare né Ligjin Islam ka pérvijuar historikisht njé bashkési politike
gjithashtu (si¢c ishte rasti i miletit né Perandoriné Osmane, pér shembull), virtytet dhe abuzimet
historike té institucioneve té tilla gjykohen mé saktésisht sipas njé ideje té bashkésive té shuméfishta
fetaro-politike qé zéné té njéjtén hapésiré gjeografike. Ndonése dhimmité paguanin njé démshpérblim (
xhizje), atyre nuk u kérkohej gé té shérbenin né forcat e armatosura, dhe ndonése kishte kufizime té
vendosura mbi aftésiné e tyre pér t'u zgjeruar te ata jashté bashkésive té tyre dhe pér té predikuar te
ata, atyre iu dha njé autonomi domethénése pér té drejtuar veté ata punét e veta. Rregullat mbi
trajtimin e cifutéve dhe té krishteréve (té cilat shtriheshin né praktiké edhe te feté e tjera gjithashtu)
shiheshin shpesh se vendosin njé kufi mbi njé pjesé té té drejtave té tyre, por duhet sjellur né kujtesé
se, duke vendosur njé maksimum, Ligji Islam gjithashtu ka vendosur njé minimum. Cfarédo kufizimesh
ndérvepruese té kené pérjetuar popujt e traktatit, pérgafimi i Islamit nén kércénimin e forcés ka gené
gjé e rrallé né historiné islame dhe nuk ka asnjé justifikim né Kuran, me pérjashtimin e paganéve arabé
té kohés sé Profetit, té cilét, né kéndvéshtrimin e shumicés sé juristéve, nuk iu dha opsioni gé té
béheshin popull traktati.

Sjellja gjaté luftés

Ligji Islam, duke u bazuar né Kuran dhe Hadith, i kushton njé vémendije té konsiderueshme sjelljes né
lufté. Parimet e saj bazohen mbi tekste té tilla si 2:190: Dhe luftoni né rrugén e Allahut kundér atyre gé
ju sulmojné e mos e teproni se Allahu nuk i do ata gé e teprojné (e fillojné luftén); dhe né njé hadith né

té cilin Profeti ka théné: “Mos vrisni pleq té pafugishém, fémijé té vegjél, apo gra.”[8] Librat kanoniké té
Hadithit kané regjistruar se kur Pejgamberi niste pér lufté ushtrité e tij, ai i urdhéronte ata gé té luftonin
né rrugén e Zotit, por qé té mos vepronin mizorisht, t¢ mos vrisnin fémijé, gra, apo pleq, t&¢ mos
gjymtonin té vdekurit, apo kafshét.

Shumé porosi té ngjashme jané dhéné nga Kalifét e paré, dhe ato u zgjeruan me formimin e Ligjit
Islam klasik. Pértej té kursyerit té joluftétaréve, myslimanét ishin shprehimisht té urdhéruar qé té mos
prisnin pemét frutore, t& mos vrisnin kafshé pérpos rastit kur u duhej gé té mbanin frymén gjallé, té
mos démtonin murgjérit apo oshénarét (eremitét), dhe té mos shkonin pértej cageve té caktuara,
madje edhe kur béhej fjalé pér luftétaré (gjymtimi, etj...). Kéto urdhéresa, té cilat shtrihen gjithashtu né
té drejtat e kafshéve dhe té biméve si dhe né mbrojtjen e mjedisit natyror, jané pjesé e njé ligji
detyrues, jo thjesht njé teori e luftés sé drejté. Myslimanét jané po aq té detyruar gé t'u binden kétyre
ndalesave, né té gjitha kushtet, sa ¢’jané té detyruar qé ti qéndrojné larg verés dhe tradhétisé
bashkéshortore.

Kufijté e pushtimit

Mbasi studiuam céshtjet sa i pérket pérdorimit legjitim té forcés dhe peshés sé saj mbi identitetin fetar,
ne mund té marrim né shqyrtim ¢éshtjen né gofté se Kurani sanksionon pérdorimin e forcés nga
myslimanét kundér jomyslimanéve qé nuk pérbéjné asnjé kércénim aktiv, iminent apo madje edhe té
pritshém, me géllimin e té pohuarit té sovranitetit mbi ata. Pra, a i urdhéron Kurani myslimanét gé té
pérpigen té fitojné kontroll politik mbi jomyslimanét, madje edhe ndérsa ata lejohen gé té mbesin
jomyslimané si ehl el-dhimmeh, apo “popull i traktatit”, dhe a e bén kété pér asnjé arsye tjetér pérpos
asaj se ata jané jomyslimané? Si¢ pérshkruhet mé sipér, Kurani e pérvijon gjithnjé pérdorimin e forcés
né termat e parimeve morale, qofté si reagim ndaj débimit, persekutimit fetar, apo kércénimit me sulm,
pa pérmendur vetémbrojtien bazé. Atéheré, pérse myslimanét morén nén kontroll territoret pértej
Gadishullit Arabik? Pérse u nisén myslimanét pér té pushtuar mé tepér toka, atéheré? Njé argument i
drejtépérdrejté mund té béhet né pérkrahje té té luftuarit pér té pushtuar Mekén, qytetin nga ky
myslimanét ishin detyruar gé té emigronin, dhe gjithashtu mund té justifikohet marrja e territorit té
fiseve té tjera gé mé paré kishin gené aleaté me Kurejshét dhe kishin treguar né ményré té
vazhdueshme armigési karshi bashkésisé myslimane. Por a kishte bashkésia e hershme myslimane
autoritetin moral pér té pushtuar pjesén tjetér té Arabisé? Bizantin? Persiné? Dekadat mbas vdekjes sé
Profetit ishin njé kohé me trazira, dhe mbi ¢éshtjet e lidhura me luftén dhe politikén éshté e véshtiré gé
té flitet pér njé konsensus né bashkésiné myslimané. Sidoqofté, kishte njé ndjesi té qarté né gjirin e té
paktén disa personave né bashkésiné e hershme se, kur ata luftonin, ata po luftonin jo pér hegjemoni
dhe pushtim pér hir té veté atyre, apo pér ta béré myslimane popullsiné e botés, por pér mbijetesén e
veté fesé. Gjaté njérés prej luftérave civile t& hershme, Abdullah ibén Omeri, i biri i Kalifit t& dyté, u
pyet se pérse nuk luftonte ai, dhe ai tha: “O biri i véllait tim, Islami éshté i ndértuar mbi pesé gjéra:
besimi né Zot dhe né té Dérguarin e Tij, pesé namazet, agjérimi i Ramazanit, dhénia e Zekatit dhe
kryerja e haxhit.” Bashkébiseduesi i tij mé pas citoi ajetin 49:9: Né qofté se dy grupe besimtarésh
tentojné té luftojné ndérmjet vete, ju pajtojini ata, e né qofté se ndonjéri prej tyre e sulmon tjetrin,
atéheré luftojeni até grup gé vérsulet me pa té drejté, derisa t'i bindet udhézimit t&€ Allahut, e nése
ktheheni, atéheré me drejtési béni pajtimin ndérmjet tyre, mbani drejtésing, se vértet Allahu i do té
drejtét. Abdullah ibén Omeri iu pérgjigj: “Ne e bémé njé gjé té tillé gjaté kohés sé Profetit, kur Islami

ishte i dobét, kur njé njeri do té sprovohej pér fené e tij, dhe ata ose do ta vrisnin ose do ta torturonin
até. Por mé voné, Islami u bé madhéshtor, dhe nuk kishte asnjé sprové (fitheh).”

Ndonése e shqiptuar né njé kontekst specifik, kjo deklaraté kushtézon pérdorimin e forcés mbi
perspektivén e mbijetesés sé fesé dhe kércénimin e persekutimit fetar ekstrem deri né pikén e
konvertimit t&¢ dhunshém. Pasiguria e gjendjes sé myslimanéve né ditét e hershme pérmendet
térthorazi né vargje té tilla, si 8:26: Dhe mos harroni kur ishit pakicé e té dobét né toké, té frikésuarse
do t’ju rrémbejné njerézit, e Ai ju mundésoi vend dhe ju pérkrahu me ndihmén e tij, ju furnizoi me té
mira, gé té jeni mirénjohé&s. Kurani gjithashtu u thoté besimtaréve qé té mos jené té shgetésuar né
lidhje me faktin se armiqgté e tyre jané té liré gé shkojné lart e poshté né toké (3:196; 40:4), ndérkohé
gé ata jané té dobét dhe jetojné né njé gjendje frike, pér shkak se fati i mbramé pér mosbesimtarét
éshté Ferri.

Mund té argumentohet se pér Shokét e Nderuar t& Pejgamberit nuk ishte aspak e garté se Islami si fe
mund té mbijetonte né qofté se ata nuk do té merrnin njé rol aktiv né krijimin e njé mjedisi politik,
ushtarak dhe kulturor mjaftueshém té fugishém dhe elastik pér ta mbrojtur até; né ato kohéra té
hershme, gjenerata e paré i shtyu kufijté e entitetit politik islam nga frika se mesazhi shpirtéror i Islamit
nuk do té zgjaste pér shumé kohé né boté né qofté se ata nuk do té vepronin ké&shtu. Ata nuk jetonin
né njé ishull. Pavarésisht nga nocioni disi i vazhdueshém se arabét jetonin né njé toké qgé ishte njé
mocal i shpérfillur nga qytetérimet pérreth saj, Arabia, apo sé paku Hixhazi, ishte shumé i lidhur me
pjesén tjetér té botés antike, dhe bashkésia e hershme myslimane shpesh ndjente k&rcénimin konkret
té bizantinéve dhe perséve, pér shembull, népérmjet aleatéve té tyre Ghasanidé dhe Lakhmidé né veri.
(Kujtoni maksimén e pérmendur mé herét: “Kur Bizantinét nuk jané nén kércénimin e ekspedités
ushtarake, atéheré ata ndérmarrin veté ekspedita ushtarake.”) Né njé incident, njé kundérshtar i
spikatur i Profetit shénohet se ka réné né ujdi me Bizantinét pér komplot dhe si pjesé e intrigés sé tij ai
ndértoi njé xhami apo vend faljeje né Medine, e njohur kjo si “xhamia e démit”, pér té cilén flitet né
9:107: Edhe ata gé ndértuan xhami démi, mosbesimi e pércarje mes besimtaréve dhe ftuan né pritje
(solemne) até gé mé paré kishte luftuar kundér Allahut dhe té dérguarit té tij. Ata do té betohen: “Ne
nuk kemi pasur tjetér géllim, vetém pér té miré!” Por Allahu déshmon se ata jané vértet génjeshtaré.

Por a trajton Ligji Islam té gjithé botén si armigésore deri sa ajo té pushtohet? Kornizimi i evokuar
shpesh si “Shtépi e Islamit” (dar el-islam) dhe “Shtépi e Luftés” (dar el-harb), njé terminologji kjo gé nuk
gjendet né Kuran apo Hadith, éshté njé relike e njé periudhe té historisé kur perandorité apo mbretérité
mund té hynin né |ufté né ¢do kohé né mungesé té njé traktati. Kjo éshté pikérisht ajo qé donte té
thonte fraza “Shtépi e Luftés”: njé zoné gé nuk kishte nénshkruar njé traktat dhe, prandaj, ishte njé
agresore e mundshme. Megjithaté, Shtépia e Luftés dhe Shtépia e Islamit, madje edhe né kontekstin e
kétij kategorizimi né Ligjin Islam klasik, nuk ishin kurré njé bigézim i thjeshté, megenése ekzistonte
gjithashtu edhe “Shtépia e Traktatit” ose “Shtépia e Sigurisé” (dar el-sulh apo dar el-emn), duke iu
referuar tokave me té cilat ekzistonte njé traktat apo pakt, dhe emértime té tjera pér té pérshkruar
statusin politik té njé territori.

Ndonése vézhguesit bashkékohor mund dhe duhet té gjykojné moralitetin e pérdorimit t& forcés nga
kalifét, mbretérit dhe perandorét paramoderné, ne nuk mund té pérdorim né kété gjykim standardet e
kohés né té cilén shumé prej nesh kané lindur. Né vitin 1928, pakti Kellogg-Briand ishte pérpjekja e
paré sistematike madhore né njé kontekst ndérkombétar pér té hequr doré nga lufta si njé instrument i
politikés kombétare. Mé paré, ajo gé mbronte shtetet kundér njéri-tjetrit ishin shmangia me mjete
ushtarake dhe traktatet. Gjaté shekullit té katérmbédhjeté hixhri/njézeté, Parimet e Nurembergut, Karta
e OKB-sé dhe Konventa e Gjenevés shtruan themelin pér ligjin ndérkombétar aktual, i cili, s’éshté
aspak nevoja té thuhet, nuk respektohet gjithnj¢ nga shtetet né boté edhe sot e késaj dite. Kéto

marréveshje pérbéjné traktate detyruese ndérmjet nénshkruesve. Ato e béjné té paligjshém agresionin
ushtarak ndérmjet shteteve, dhe, ndér té tjera, ndalojné pérvetésimin e territorit népérmjet luftés,
pérkufizojné krimet e luftés gjaté sjelljes né Iufté, dhe rregullojné trajtimin e té burgosurve, civiléve, dhe
luftétaréve. Né njé kuptim té caktuar, sistemi ndérkombétar e bén statusin bazé té té gjithé botés si
Shtépi e Traktatit.

Ndonése éshté e vérteté se disa autoritete pérgjaté historisé sé gjaté té Islamit e kané interpretuar
ligjin islam té Iuftés se ai u jep myslimanéve leje té pakufizuar pér té pushtuar dhe zgjeruar né territorin
e kontrolluar nga jomyslimané, apo, né raste ekstreme, té fusin té gjithé botén nén zotérimin e tyre, kjo
ka mbetur gjithsesi njé kéndvéshtrim i mbrojtur nga njé pakicé. Historia komplekse e gjeneratés sé
paré té pushtimit mysliman mund té interpretohet né ményré mé bindése si njé histori e Islamit kur
ekzistenca e ardhme e fesé ishte larg prej té genit e sigurté dhe kur ekspansioni donte té thonte
mbijetesé.

Dhe vértet, ia vlen gé té shgyrtojmé né gofté se Shokét e Nderuar té Pejgamberit kané patur ndonjé
oreks té posagém pér pushtimin pér hir té tij. Kurani duket se sugjeron né 2:216 se ata nuk e kishin njé
oreks té tillé: Juve ju éshté béré obligim té luftuarit, ndonése ju e urreni até. Por mund gé ju ta urreni
njé send, e ai &shté shumé i dobishém pér ju, he mund gé ju ta doni njé send, e ai éshté dém pér ju.
Allahu e di, e ju nuk dini. Disa komentatoré véné né dukje lodhjen nga lufta t& shumé Shokéve té
Nderuar té Pejgamberit dhe déshirén e tyre pér t'iu rikthyer jetés sé paqgté né shtépité nga té cilat ata
ishin débuar, duke kuptuar se Kurani premton né 24:55 se luftimit ka pér t'i ardhur fundi: Atyre nga
mesi juaj té cilét besuan dhe béné vepra té mira Allahu u premtoi se do t'i béjé zotérues né até toké,
ashtu si pat béré zotérues ata qé ishin para tyre dhe fené té cilén Ai e pélgeu pér ta, do ta forcojé, e
né vend té frikés Ai do t'u dhurojé siguri.

Vérejtjet pararendése jané fokusuar mbi gjeneratén e paré té myslimanéve, shembullin e té ciléve
myslimanét e konsiderojné normativ, por madje edhe né até gjeneraté céshtjet jané konmplikuar nga
konflikti ndérmysliman gé filloi me Luftérat e Mospranimit (riddah), ku shumé fise té Arabisé u
pérpogén gé té shképuteshin nga geverisja gendrore né Medine, si edhe nga ekzekutimi i mévonshém
i Kalifit té treté, Othmanit, dhe luftérat civile pasuese. Né& qofté se, pér hir té thjeshtésisé, ne
fokusohemi mbi sundimet e dy kaliféve té paré, t& Ebu Bekrit dhe Omerit, ne vérejmé se kéta nuk ishin
njeréz gé pérdorén forcén pér hir té lavdisé né kété boté&, por ishin té pérulur dhe gjithé drojé.
Ebu Bekri ecte né kémbé krah ushtrisé, duke e béré me turp njé general mé té ri né moshé. Omeri hyri
né kémbé né Jeruzalem, né até ngjarje té famshme, pér shkak se kishte ardhur radha e shérbétorit té
tij gé té ngiste devené. Dhe as nuk ishin ata tepér té zellshém né fe, me njé asketizém gé do té ishte
njé maské pér fanatizmin. Ebu Bekri vendosi rregulla té rrepta pér luftén. Omeri, me gjithé ashpérsiné
e tij legjendare, e mori nén kontroll Jeruzalemin me njé kalorési dhe kortezi proverbiale. Ata shpesh
ishin mjaft ambivalenté né lidhje me pushtimet e tyre dhe me ushtrimin e pushtetit nga ana e tyre. Pér
shembull, larg prej té genit i kénaqur me marrjen e pasurisé sé perséve, Omeri kishte goxha drojé se
¢faré mund t'i bénte kjo egove té ushtaréve té tij. Té fokusuarit mbi Ebu Bekrin dhe Omerin éshté e
dobishme jo pér shkak se motivimet e dy Kaliféve té paré ishin t& ndryshme nga ato té té tretit dhe té
té katértit, por pér shkak se kjo na lejon gé ta shohim c¢éshtjen té pamjegulluar nga problematikat
teologjike dhe politike gé lindén mbas tyre si pasojé e luftérave civile gé u ndezén fillimisht nga vrasja e
Othmanit.

Ata gé jané té paanshém né lidhje me historiné islame duhet té jené gati gqé té pranojné, té paktén né
parim, se né situata té caktuara historike, shtysa pér té zgjeruar sundimin islam nuk ka qené krejtésisht
e justifikueshme sipas strukturés morale té pérvijuar né Kuran, por ishte sé paku pjesérisht rezultat i
tekave té réendomta, apo heua-sg&, pér té pérdorur terminologjiné kuranore. Eshté e vérteté se pérgjaté

gjithé historisé sé Islamit vise té gjera té botés islame u béné myslimane né duart e figurave té quajtur
evlija, apo shenjtoré, por njé pjesé e territorit u pushtua gjithashtu nga tirané dhe sundimtaré té cilét
mund té pérshkruhen me saktési duke pérdorur fjalét e mbretéreshés sé Shebés né 27:34: Kur
sunduesit e pushtojné ndonjé vend, ata e rrénojné até praniné mé té zgjedhur té atij vendi dhe e
nénshtrojné.

Njé histori e tillé e pérzier éshté dicka gé bota islame e ka té pérbashkét me ¢do gytetérim tjetér té
madh. Té pranuarit e kétij kéndvéshtrimi u mundéson vézhguesve bashké&kohoré gé té interpretojné
veprimet e bashkésisé sé hershme té bazuara mbi parimet etike té parashtruara né Kuran dhe Hadith,
dhe ofron njé kornizé népérmjet sé cilés té gjykohet si¢ duhet né gofté se duhet ngritur né giell apo
duhet dénuar sjellja e myslimanéve té mévonshém kur ata zgjodhé&n si mjet forcén apo aksionin
ushtarak.

Pérfundimisht, ¢cdo impuls karshi dominimit botéror dhe imponimit té sundimit unitar nga njé fe e vetme,
myslimane apo tjetércka, mbi té gjithé njerézit me siguri duhet té zbutet nga ajete té tilla krejtésisht té
garta si 5:48: Ne dhe ty (Muhamed) ta zbritém Librin e vérteté qé éshté vértetues i librave té
méparshém dhe garantues i tyre. Gjyko, pra, mes tyre me até qé Allahu e zbriti, e mos pélge epshet e
tyre e té largohesh nga e vérteta gé i erdhi. Pér secilin prej jush, Ne caktuam ligje program (té
posacém né céshtjet e veprimit). Sikur té donte Allahu, do t'ju bénte njé popull (né fe e sheriat), por
deshi t'ju sprovojé né até gé iu dha juve, andaj ju (besimtaré) pérpiquni pér puné té mira. Kthimi i té
gjithé juve éshté te Allahu, e Ai do t’ju njoftojé me até gé kundérshtoheshit.

Né mé shumé se njé vend, Kurani e pranon si té mirégené ekzistencén e bashkésive té shuméfishta
fetare dhe madje edhe e pérshkruan rolin e bashkésisé myslimane né marrédhéniet me ata, duke iu
drejtuar myslimanéve né 2:143: Dhe késhtu Ne ju bémé juve popull mesatar pér té gené ju déshmitaré
ndaj njerézve, dhe pér té gené i Dérguari déshmitar ndaj jush. (krahaso me 22:78). Ky ajet dhe ato gé
pérmendin se Zoti mund ta kishte béré njerézimin njé bashkési té vetme (p.sh., 5:48) nuk u bén thirrje
myslimanéve té realizojné mbizotérimin apo madje edhe té pérpigen pér pérhapjen e Islamit né gjirin e
té gjithé popujve. Ky parim u pranua nga shume jurist té cilét e pérshkruajtén pjesén mé té madhe ose
té gjithé ajetet né Kuran gé kané té bé&jné me pérdorimin e forcés se i aplikohen atyre armiqve me té
cilét myslimanét po pérballeshin gjaté kohés sé shpalljes, ndonése ato gjithashtu ofrojné porosité pér
sjellje né situata té tjera gé do té vinin mé voné né histori. Ndonjéheré, komentatorét klasiké e kané
refuzuar haptazi idené se Kurani kishte pér géllim gé bota té pushtohej nga Islami, né mos edhe vetém
pér shkak té faktit se njé ngjarje e tillé faktikisht nuk kishte ndodhur dhe pér shkak se ekzistenca e njé
géllimi té tillé t&é deklaruar apo té parashikuar né Kuran do té kishte gené, késodore, teologjikisht
problematike.

Té pérkujtuarit e tradités

Ndonése Kurani éshté burimi i paré pér Ligjin Islam, dhe sé kéndejmi pér ¢do ligj lufte, ai éshté kuptuar
gjithmoné né dritén e mésimeve té tij té pérgjithshme mbi té drejtén dhe té gabuarén si edhe né dritén
e jetés dhe mésimeve té Profetit (Suneti) dhe tradités sé dijetaréve gé nga ajo kohé. Situata joné
bashké&kohore ka nxjerré né pah réndésiné e té kthyerit té vémendjes mbi kuptimésité e ofruara nga
tradita akademike e juristéve dhe teologéve myslimané, si edhe rrezikun e té lexuarit té pjeséve té
mésimeve ligjore t& Kuranit pa konsideraté pér té gjithé ligjin né vetvete, ndonése né disa raste té
réndésishme veté juristét myslimané nuk jané pajtuar gjithnjé mbi aplikimin e Kuranit ndaj punéve té
luftés, dhe disa kané shkuar né ményré té debatueshme pértej asaj gé lejon kuptimi i dukshém i tekstit.
Krahas késaj, sot disa kritiké dhe ithtaré ekstremisté té Islamit shpesh kané hequr dhe vijojné té hegin

ajete té Kuranit nga konteksti i tyre dhe kané refuzuar (népérmijet injorancés dhe kequdhézimit) mbi njé
mijé vjet té doktrinés dhe interpretimit ligjor.

Né té rregulluarit e luftés, Ligji Islam nuk e pérkrah sjelljen e dhunshme, po aq sa té rregulluarit e
seksualitetit nuk e inkurajon shthurjen. E megjithaté, ideali i pages i Islamit nuk e bén até pacifist, dhe
késisoj té kuptuarit e drejté varet nga té shmangurit e ekstremeve té té véshtruarit e Islamit si njé fe
thelbésisht lufténxitése ose até té té pérpjekurit pér ta portretizuar até si njé fe kuietiste. Mé sakté,
ideali i tij éshté vendosja e harmonisé e bazuar mbi drejtésiné sa té jeté e mundur. Rregullat islame té
luftés dhe pages jané ndjekur pérgjaté historisé islame me shkallé t& ndryshme suksesi, dhe né njé
pakicé rastesh ato jané dhunuar haptazi, por evidencat jo té besueshme té rasteve té tilla nuk duhet té
shkaktojné shképutje vémendjeje nga burimet dhe parimet kuranore té kodifikuara mé voné né traditén
ligjore, dhe té ndjekura né shumicén e rasteve né historiné islame.

Shumeé juristé myslimané kané konceptuar se objektivat fundamentale té Ligjit Islam jané ruajtja dhe
mbrojtja e jetés, fesé, mendjes, prejardhjes apo dinjitetit, dhe pronés, dhe ata i shohin kéto té pesta si
té drejta té domosdoshme pér té cilat individét kané nevojé né ményré gé té jetojné brenda njé
shoqgérie té drejté. Si pjesé e Ligjit Islam, rregullat gé geverisin pérdorimin e forcés jané té drejtuara
kah po té njétat parime dhe jané té kontrolluara prej tyre. Kéto parime i ndalojné myslimanét gé té
béhen agresoré mizoré, pa i Iéné ata té pambrojtur pérballé rrezikut apo sulmit, duke konservuar dhe
mbrojtur, késisoj, kéto té drejta fundamentale, dhe ato jané té presupozuara né rastin e pérpjekjes pér
drejtési, mbrojtjes sé té pafajshméve, dhe pranimit té feve té tjera. Kjo éshté mé e pakta, dhe mé e
shumta, gé mund té pritet nga c¢do ligj kur vjen puna te lufta.

